
Ergoien auzoko Zulatxipi
baserrian jaio zen Carmen.
Aita Zulatxipikoa zuen eta
ama Ugaldetxokoa. Umetatik
hasi zen baserriko lanetan.
Aierdin ibili zen eskolan,
auzoko eskolan, Dofa Julia
maistrarekin. Sagardo
garaian kupel pare bat hustu
arte sagardotegia izaten
zuten Zulatxipin. Esnea eta
etxeko fruta kalera eramaten
zituzten saltzera. Eskola utzi
eta gero Joxepa IAaxi

_» modistarengana joaten zen

josten ikastera; bere
amandrea zen. Juansendo
baserriko Francisco
Etxebesterekin ezkondu zen
eta Juansendon jarri ziren
bizitzen, senarraren etxean.
Baserri hori eta inguruan
zeuden beste lau gehiago
bota egin zituzten Mamut
eraikitzeko. Baserria
espropiatu zieten eta
Altzibarrera joan behar izan
zuten bizitzera. Carmenek
0s0 gogoan ditu baserri
ondoko errota (Juansendoko
errota) eta hango zelaietan
zituzten fruta arbolak.

